
ERKIN IQTISODIY 
HUDUDLARDA INVESTITSION 
FAOLLIKNI OSHIRISH 
MASALALARI

Qilicheva Kamola Muzaffarovna
Toshkent moliya instituti mustaqil tadqiqotchisi

Annotatsiya: Ushbu maqolada O‘zbekistonda erkin iqtisodiy zonalarni tashkil etish va rivojlantirish tendensiyalari tahlil 
etilgan. Tahlil natijalariga ko‘ra, ushbu zonalarga xorijiy investitsiyalarni jalb qilishni yanada faollashtirish bo‘yicha takliflar 
berilgan.

Kalit so‘zlar: harakatlar strategiyasi, xorijiy investitsiya, erkin iqtisodiy zona, O‘zbekiston Tiklanish va taraqqiyot jamg‘ar-
masi, soliq imtiyozlari, infratuzilma tarmoqlari, investitsion faollik, megapolis.

Abstract: This article analyzes trends in the creation and development of free economic zones in Uzbekistan. According 
to the analysis, it was proposed to strengthen the attraction of foreign investment in these zones.

Key words: Action strategy, foreign investment, free economic zone, Fund for Reconstruction and Development of Uzbeki-
stan, tax incentives, infrastructure, investment activity, metropolis.

Аннотация: В данной статье анализируются тенденции создания и развития свободных экономических зон в Узбе-
кистане. Согласно результатам анализа, в этих зонах было предложено усилить привлечение иностранных инве-
стиций.

Ключевые слова: Стратегия действий, иностранные инвестиции, свободная экономическая зона, Фонд рекон-
струкции и развития Узбекистана, налоговые льготы, инфраструктура, инвестиционная деятельность, мегаполис.

K I R I S H
O‘zbekiston iqtisodiyotida tarkibiy o‘zgarishlarni yanada chuqurlashtirish va hudud korxonalarining inno-

vatsion faoliyatini jadallashtirish, modernizatsiyalash sharoitida esa investitsiyalarni samarali boshqarish va bu 
boradagi va zifalarni izchil amalga oshirish dolzarb masalalardan biri hisoblanadi. Mamlakatda investitsion faoli-
yatdagi tavakkalchilikning yuqoriligi, investitsion muhitni shakllantirishning mintaqalar uchun moslashuvchan 
modellarining qo‘llanilmasligi, erkin iqtisodiy zonalarda amalga oshirilayotgan loyihalarning yakunlanmasligi, 
potensial va istiqbolli investorlarning samarali faoliyatini ta’minlashning tashkiliy-iqtisodiy mexanizmini ishlab 
chiqish masalalari muhim ahamiyat kasb etmoqda. Investitsion muhit jozibadorligini oshirish yo‘nalishi sifatida 
“mamlakatda investitsiya muhitini yanada yaxshilash, to‘g‘ridan-to‘g‘ri investitsiyalarni jalb etishni rag‘batlant-
irish, investitsiya loyihalarini o‘z vaqtida va sifatli amalga oshirish, yangi ishlab chiqarish quvvatlari va ish joy-
larini yaratish, infratuzilmani takomillashtirish hamda hududlarni obodonlashtirish va xalq farovonligi darajasini 
oshirish” [1] bo‘yicha muhim vazifalar belgilab berilgan. Mazkur vazifalarning samarali ijrosi respublikamizda 
investitsion muhit jozibadorligini boshqarishni takomillashtirishni taqozo etadi.

Shunday qilib, erkin iqtisodiy hudud – bu mamlakat rivojlanishining iqtisodiy, ijtimoiy, demografik mezon-
lari va ehtiyojlari bilan belgilangan, maxsus maqsadli yo‘naltirilgan chegaralangan bir qismidir. Bunday hudud 
davlatning turli xil boshqaruv pog‘onalari va hokimiyat organlari tomonidan, chet el investorlariga erkin iqtisodiy 
hududlar turiga muvofiq tarzda taqdim etiladigan iqtisodiy imtiyozlarning muayyan to‘plami bilan tavsiflanadi. 
Erkin iqtisodiy hudud maxsus tashkil etiladigan yoki oldindan mavjud respublika yoki mintaqaviy tuzilmalar 
tizimida faoliyat yuritadi.

M A V Z U G A  O I D  A D A B I Y O T L A R N I N G  T A N Q I D I Y  T A H L I L I
E. F. Avdokushin va Y. Gorbunovalarning [2] tadqiqotlarida erkin iqtisodiy hududlar “Maxsus iqtisodiy hudud” 

sifatida talqin etilgan. Ularning yondashuvi bo‘yicha bunday hududlar boshqa hududlarga nisbatan davlat aral-
ashuvining kamayishi va iqtisodiy erkinligining ortishi ekanligi asoslangan.

Babinsev va Valliulinlar [3] tadqiqotlari esa “Alohida iqtisodiy hudud” termini ishlatilgan. A. Shermuhammedov 
 tomonidan “Ochiq iqtisodiy mintaqa” termini ishlatilgan [4]. Biroq “ochiq” so‘zining rus va boshqa tillardagi 
ma’nosi erkin iqtisodiy hududga mos emas va tor ma’no kasb etadi. Jahon olimlarining e’tirofi bo‘yicha erkin 
iqtisodiy hududlarni ochiq hududlar sifatida ham qayd qilish holatlari mavjud.

Erkin iqtisodiy hududning eng muhim belgilari to‘g‘risida ham bir qator ilmiy-nazariy yondashuvlar mavjud. 
Rus olimi S. G. Ovchinnikova tomonidan “erkin tadbirkorlik hududi” termini ilgari surgan [5], A. Leusskiy 
esa “O‘ziga xos bojxona tartibi o‘rnatilgan hudud” sifatida qayd etadi [6]. Tadqiqotchilar N. Smorodinskaya, 
V. Babinsev, X. Valliulinlar esa “erkin iqtisodiy zonaning asosiy sharti imtiyozlarda ekanligini ta’kidlaydi [7]. 
V. Papovning fikricha esa erkin iqtisodiy zonalar shunday hududlarki, bu boshqa hududlardan alohida ajratilgan 
davlat tomonidan maxsus imtiyoz va qulayliklar berilgan bu afzalliklar davlatning biror boshqa yerida yoki iqti-
sodiy tarmog‘ida kuzatilmaydi [8] degan fikrlarni ilgari suradi. T. P. Dankoning talqinicha erkin iqtisodiy hududlarni 
“...qulay investitsiya muhitini yaratish hamda ishlab chiqarishni, savdo-sotiqni, ilmiy faoliyatni rag‘batlantirish 
mexanizmi” sifatida baholaydilar [9].

A. V. Vaxabov, Sh. X. Xajibakiyev, N. G. Muminovlarning fikricha, “Erkin iqtisodiy hudud – bu mahalliy 
hamda xorijiy tadbirkorlar faoliyat yuritishi uchun maxsus imtiyozli iqtisodiyot amal qiladigan chegaralangan 
hududdir [10]”, deya ta’riflar keltirib o‘tilgan. S. S. Mirzaliyeva tomonidan berilgan ta’rifga ko‘ra, “Erkin iqtisodiy 
zona – mamlakat (yoki mamlakatlar) hududining muayyan ijtimoiy, iqtisodiy texnologik vazifalarni hal etish maq-
sadida barpo etiladigan, maxsus ma’muriy boshqaruvga va xo‘jalik yurituvchi subyektlarning imtiyozli rejimiga 
ega bo‘lgan qismidir” [11]. Sh. I. Mustafaqulovning ta’kidlashicha, erkin iqtisodiy hudud – bu mamlakatning imiji 
ham. Erkin iqtisodiy hududlar, hatto, yomon faoliyat yuritgan taqdirda ham mamlakatni liberallashuviga xizmat 
qiladi. Erkin iqtisodiy hudud qaysi mamlakatda, uning qaysi hududida yaratilmasin, u ijtimoiy loyihadir. Hududni 
yaratish nafaqat hudud uchun qo‘shimcha daromad keltiradi, balki butun mamlakat uchun turli shaklda foydali 
qaytim beradi [12]. S. S. Bozarovning tadqiqot ishlarida erkin iqtisodiy zona davlatning iqtisodiy va geografik 
jihatdan qulay hududida tashkil etiladigan, mamlakat iqtisodiyotini rivojlantiradigan va uning jahon iqtisodiyotiga 
integratsiyalashuvini ta’minlaydigan, alohida imtiyozlar majmuyini o‘z ichiga olgan huquqiy rejimga ega bo‘lgan 
hamda chet el elementi bilan murakkablashgan turli huquqiy munosabatlar amalga oshiriladigan maxsus 
ajratilgan hudud sifatida ko‘rilgan [13]. A. A. Ostonaqulov tadqiqotlariga ko‘ra, erkin iqtisodiy zona – ... iqtisodi-
yotni diversifikatsiyalashning hududiy uslubi sifatida foydalanish hamda zamonaviy texnologiyalarni iqtisodiy 
tuzilmaga joriy qilish uchun tashkil etilgan hududdir, deya mualliflik ta’rifi berilgan [14].

T A D Q I Q O T  M E T O D O L O G I YA S I
Jahon tarixidan ma’lumki, erkin iqtisodiy zonalar shaklan va mazmunan rivojlanib kelmoqdalar. Birinchi 

marta u “Erkin savdo zonasi” shaklida tashkil qilingan bo‘lsa, keyinchalik “Alohida iqtisodiy zona”, “Erkin iqti-
sodiy zona”, “Erkin tadbirkorlik zonasi”, “Erkin ishlab chiqarish zonasi” kabi nomlar bilan ataldi. Ayrim hollarda 
erkin so‘zining o‘rniga “ochiq” iborasi ham ishlatilgan, ya’ni “Ochiq iqtisodiy zona”, “Ochiq port” kabilar. Bizning 
mamlakatimizda tashkil qilingan bunday zonani “Erkin industrial-iqtisodiy zona”, deb nomlandi. Buning nomi 
ham mamlakatlar iqtisodiy taraqqiyotiga mos ravishda rivojlanib bormoqda.

Hozirgi globallashgan davrda har bir davlat o‘z oldiga ulkan maqsadlarni qo‘yishi aniq, lekin bu maqsadlar 
investitsiyalarsiz tashkil etishili qiyindir. Shu investitsiyalarning majoziy ma’noda o‘chog‘i hisoblangan erkin 
iqtisodiy zonalar hisoblanadi. Bugungi kunda dunyoning 150 dan ortiq davlatida tashkil etilgan erkin zonalar 
mamlakatlar taraqqiyoti uchun xizmat qilib kelmoqda. O‘zbekistonda ham qariyb, 15 yillik tajriba mavjud. Bu 
jarayon albatta O‘zbekiston uchun rivojlangan va rivojlanayotgan davlatlar tajribasini o‘rganishni talab qiladi. 
Ilmiy ishda tizimli yondashuv, grafik, induksiya va deduksiya, analiz va sintez, taqqoslash va guruhlash metod-
lari elementlaridan foydalanilgan.

T A H L I L  V A  N A T I J A L A R
Bu borada O‘zbekiston iqtisodiyotiga xorijiy investitsiyalarni jalb etish vaositalaridan biri hisoblangan erkin 

iqtisodiy zonalar, texnoparklar va kichik sanoat zonalarni tashkil etish, ularning faoliyat samaradorligini oshirish 
borasida olib borilayotgan ishlar muhim ahamiyat kasb etmoqda. Qayd etish kerakki, hozirda mamlakatimiz 
hududlarida 23 ta erkin iqtisodiy zona va 150 dan ortiq kichik sanoat zonalari faoliyat yuritmoqda. 

1-jadval: O‘zbekistonda faoliyat olib borayotgan erkin iqtisodiy zonalar

E’tiborlisi, erkin iqtisodiy zonalarda investitsiya loyihalarini amalga oshirishni jadallashtirish, xorijdan yuqori 
texnologik uskunalar xarid qilish uchun O‘zbekiston Tiklanish va taraqqiyot jamg‘armasi mablag‘i hisobidan 100 
million dollar miqdorida chet el valyutasidagi kredit liniyasi ochilgan.

Navoiy viloyatida erkin industrial-iqtisodiy zonaning tashkil etilishi bejiz emas. Chunki O‘zbekistonda Navoiy 
viloyati oltin qazib oluvchi konchilik sanoati, zamonaviy industiriyaning yirik tarmog‘i sifatida iqtisodiy salohiyati 
bilan ma’lum va mashhurdir. Bugun Navoiy kon-metallurgiya kombinati 5 ta hududga joylashgan: Uchquduqda–
Shimoliy, Zarafshonda-Markaziy (Navoiy), Nurobodda-Janubiy (Samarqand), Marjonbuloqda-Sharqiy (Jizzax) 
va Zarmetanda-Sharqiy (Samarqand) kon boshkarmalari mavjud. Sanoatning bu tarmog‘i o‘ziga xos tarixga va 
tavsifga ega. O‘tmishda ham ajdodlarimiz konchilik sanoatini xuddi shu hududlarda olib borganligi to‘g‘risida 
bir qancha tarixiy manbalar mavjud. Bu esa bizga konchilik sanoati tarixini o‘rganishdek, muhim ahamiyatga 
ega bo‘lgan vazifani yuklaydi. Buni ham ekologik turizmning bir qismi sifatida targ‘ib qilish lozim bo‘ladi. Chunki 
ushbu konlar nafaqat xorijlik, balki mamlakatimiz fuqarolari uchun ham ahamiyatlidir.

Hozirgi paytda xalqaro miqyosda O‘zbekiston ishonchli investitsion sherik sifatida o‘zini namoyon qilgan 
mamlakat. Chunki boshqa sheriklari oldida investitsion va boshqa majburiyatlarini qat’iyan bajarib kelmoqda. 
Bunga bir qator qabul qilingan va amal qilib kelayotgan qonunlar va boshqa me’yoriy hujjatlar asos bo‘lmoqda. 
Jumladan, mamlakatimizda erkin iqtisodiy zonalar tashkil etish va ular faoliyatiga doir munosabatlar 1996-
yil 25-aprelda qabul qilingan “Erkin iqtisodiy zonalar to‘g‘risida”gi O‘zbekiston Respublikasi Qonuni bilan tar-
tibga solingan edi. Yaqinda bo‘lib o‘tgan Oliy Majlis Senatining o‘n to‘qqizinchi yalpi majlisida ma’qullangan 
“Erkin iqtisodiy zonalar to‘g‘risida”gi O‘zbekiston Respublikasi Qonuniga qo‘shimcha va o‘zgartirishlar kiritish 
haqida”gi O‘zbekiston Respublikasining Qonuni amaldagi Qonunni takomillashtirish bilan birga, uni amalga 
oshirish mexanizmini ham xalqaro talablar darajasiga javob beradigan holatga keltirildi.

Bularning barchasi xorijiy investorlarning manfaatlarini kafolatlaydi va ayni chog‘da huquqlarini ham himoy-
alaydi. “Navoiy” erkin industrial-iqtisodiy zonasida yaqin yillarda yuzga yaqin xorij ishlab chiqarish korxona va 
fabrikalari qurilishi loyihalashtirilgan bo‘lib, hozirgi kunda bir qator istiqbolli loyihalar bo‘yicha qurilish ishlari 
boshlab yuborildi. Shuni ta’kidlash lozimki, investorlarning asosiy qismini koreys ishbilarmonlari tashkil qilm-
oqda. Shuningdek, arab va boshqa davlatlardan bir qator ko‘zga ko‘ringan ishbilarmon doira vakillari ham 
ushbu hududda ishlab chiqarish korxonalarini tashkil etish niyati borligini bildirmoqda.

Bugungi kunda ham yirik moliya korparatsiyalar vakillari va ishbilarmonlar tomonidan ushbu erkin industri-
al-iqtisodiy zonaga qiziqishi ortib borayotganligi, ularning ushbu hududga investitsiya kiritish istagini bildirayot-
ganligidan ham anglash mumkin. Demak, kelajakda jahon andozasi talablariga javob beradigan ilg‘or tex-
nologiyalarni, energotejamkor texnikalarni jalb etish orqali viloyat iqtdisodiyoti yanada ravnaq topishi, minglab 
yosh yigit-qizlar muqim ish o‘rinlariga ega bo‘lishi ta’minlanadi. Eng muhimi, xorijiy investorlar o‘zlarining vakil-
lari bilan faoliyat ko‘rsatishi ham mamlakatimizda turizmni, xususan ekologik turizmni rivojlantirish uchun katta 
imkoniyat bo‘lib hisoblanadi.

2-jadval: “Navoiy” EIZ hududida amalga oshirilgan loyihalar to‘g‘risida ma’lumot

Viloyat jami: 85 107 726,0 258,3 197,5 0,0 38,3 231,8 8 218

Ishga tushgan loyihalar 30 42 206,7 94,1 37,3 0,0 15,8 59,4 2 494

2008–2017-y. PF–4059-son 16 24 128,8 63,3 32,3   33,2 890

2018-y. 5 6 59,8 25,8 1,5 0,0 15,8 16,7 1 305

2018-y.
PQ–4059-son 4 5 57,7 25,5 0,6  15,8 15,7 1 277

PQ–3774-son 1 1 2,2 0,3 0,84   1,0 28

2019-y. 6 9 7,9 4,6 2,2 0,0 0,0 1,1 200

2019-y.

PQ–4059-son 1 3 1,4 1,4 0,03    58

PQ–3774-son 3 4 3,2 1,6 0,6   1,1 49

PF–5719-son 2 2 3,3 1,7 1,6    93

2020-y. 3 3 10,1 0,3 1,4 0,0 0,0 8,4 99

2020-y.

PQ–4059-son 1 1 7,5     7,5 72

PQ–3774-son 1 1 0,9     0,9 11

PF–5719-son 1 1 1,7 0,3 1,4    16

Amalga oshirilayotgan loyihalar 55 65 519,4 164,2 160,2 0,0 22,5 172,4 5724

2020–2021-y.

PQ–4059-son 16 21 122,5 41,0 7,5  22,5 51,4 1 500

PQ–3774-son 19 24 111,7 19,5 54,4   37,8 1 378

PF–5719-son 20 20 285,2 103,7 98,3   83,3 2 846

Tahlil ma’lumotlaridan ko‘rinadiki, sanoat korxonalarning hajmi yildan yilga o‘sib bormoqda. Bu esa, o‘z 
navbatida, EIH sanoat mahsulotlaring salmog‘i oshib borayotganligidan dalolat beradi.

“Navoiy” erkin iqtisodiy zonasida jami loyihalarga kiritilgan investitsiyalar ulushi bo‘yicha yetakchilik 
qilayotgan mamlakatlarga – Hindiston (29,%), Janubiy Koreya (25%), XXR (8%), Polsha (12%) kabilarni kiritish 
mumkin186. Bugungi kunda ushbu xorijiy mamlakatlar kapitali ishtirokida ko‘plab sanoat korxonalari tashkil 
etilgan. Ularga ushbu mamlakatlardagi yuqori texnologiyalarni kiritishga ham alohida ahamiyat berilgan.

X U L O S A  V A  T A K L I F L A R
Erkin iqtisodiy hududlar faoliyatini jadal rivojanishi, ularga xorijiy investorlarni jalb etish, rezidentlarni ichki 

investitsiya salohiyatini erikn iqtisodiy zonalar uchun yo‘naltirish, erkin iqtisodiy hududlarning faoliyat samara-
dorligini uzluksiz ta’minlash – mamlakatning investitsiyaviy salohiyatiga ta’sir etuvchi asosiy masalalardan biri 
bo‘lib qolmoqda. Bugungi kunda erkin iqtisodiy hududlarni to‘g‘ridan-tug‘ri xorijiy investitsiyalarni jalb etishdagi 
investitsiyalar uchun “megapolis”, xorijiy firmalarning asta-sekin milliy iqtisodiyotga integratsiyalashuv vosi-
tasi, iqtisodiyot liberallashuvining asosiy shartlaridan biri sifatida baholash o‘rinlidir. Shu sababli erkin iqtisodiy 
hududni rejalashtirish bosqichidayoq chet el firmalarining mahalliy tadbirkorlar bilan bevosita va teskari alo-
qalarini o‘rnatish imkoniyatlarini ko‘zda tutish zarur. Bunday aloqalar mahalliy xom-ashyo tovarlarini, kompo-
nentlarni, yarim tayyor mahsulotlarni, majmuaviy asbob-uskunalarni va xizmatlarni olish imkoniyatini ta’min-
lashi zarur. Tadqiqotlar natijasida olingan ma’lumotlar asosida fikrimizcha viloyatning investitsiyaviy-iqtisodiy 
salohiyatini rivojlantirish bo‘yicha quyidagilarni amadlga oshirish maqsadga muvofiq:

Respublikamizda erkin iqtisodiy zonalar faoliyatini takomillashtirishda ulardagi Direksiyalarning inves-
torlarni mustaqil qidirib topish va jalb qilish uchun vakolatlarini kengaytirish, ularning imkoniyatlari haqida 
salohiyatli investorlarni batafsil axborot bilan ta’minlash, ushbu zonalarda kredit olishga yengilliklar yaratishda 
maxsus ixtisoslashtirilgan banklarni tashkil etish zarur.

Maxsus zonalar jozibadorligini oshirishda investitsiya kiritish bo‘yicha maslahat markazlari, patent himoyasi 
bo‘yicha yordam, savdo korxonalari, maishiy xizmat ko‘rsatish markazlari, zamonaviy dorixonalar, xalqaro stan-
dartlarga javob beradigan tibbiyot va ta’lim muassasalari, xordiq chiqarish va madaniyat markazlarini barpo 
etish, ma’muriy kengashni tashkil etishda hukumat a’zolaridan tashqari xorijiy kompaniyalar rahbarlari, sav-
do-sanoat palatasi a’zolari, parlament vakillarini ham jalb qilish lozim.

Erkin iqtisodiy zonalarga xorijiy investorlarni jalb etishdagi muhandislik-kommunikatsiya infratuzilmasining 
rivojlanganligi xorijiy va mahalliy investorlar faoliyat samaradorligiga bevosita ta’sir ko‘rsatuvchi omillar sifatida 
qayd etiladi. Bu kabi masalalarni mahalliy byudjetlar hisobidan amalga oshirish maqsada muvofiqdir.

